
Nsinya wa Phepha ro Basa

Hikokwalaho ka yini hi ri ni swiphiqo?
Laha Afrika Dzonga swiphiqo swa mbhasiso swi vangiwa hi swilo swimbirhi leswikulu:

Xiyimo xa le hansi xa nsivela-mavabyi
(vanhu vo tala a va voni swi fanela

leswaku va hlamba mavoko endzhaku
ka ku tirhisa swihambukelo kumbe ku
cinca vana maleri, kasi vunyingi byi

ehleketa leswaku swi lulamile ku tirhisa
nhova tani hi vuhambukelo,

Ku kala swiolovisi swa masungulo
(ku hava swihambukelo ni mati

yo hlamba mavoko).

Ku endla swihambukelo i xiyenge xinÕwe xa nhlamulo. Kasi hi fanele ku tlhela
hi antswisa vutivi bya vaaki hi tlhelo ra swa ta rihanyu, hi antswisa nsivela-

mavabyi ni manghenelo ya vaaki eka minongonoko ya mbhasiso.

Xana nhlamulo i yini?

¥ Mbhasiso wu fanele ku landza swilaveko swa vaaki naswona wu
fanele ku fambisana ni ku antswisa vutivi bya vaaki hi nsivela-
mavabyi. Leswaku vanhu va pfuneka eka maantswisele ya mbhasiso,
vanhu hinkwavo va fanele ku twisisa hi laha rihanyu ra vona vinyi,
maendlelo lamanene ya nsivela mavabyi ni swihambukelo swi
hlanganaka hakona.

¥ Vaaki va fanele ku nghenela tipurojekitara leti hi ku hetiseka.
DWAF hi yona ntsena leyi vekaka swinawana. Vaaki va ni timfanelo
ni vutihlamuleri byo hlayisa rihanyu ra vona.

¥ Mbhasiso wu fanele ku nyiketiwa xikanÕwe ni mati ni mintirhelo
yinÕwana ya masipala.

¥ Mbhasiso a hi swihambukelo ntsena, wu fanele ku fambisana ni
tidyondzo ta mbangu ni rihanyu.

¥ Munhu unÕwana ni unÕwana u ni mfanelo yo fikelela mbhasiso wa
masungulo.

¥ Mfumo-xikaya hi ku landza vumbiwa wu fanele ku tiyisa leswaku
vanhu hinkwavo va fikelela mintirhelo ya mbhasiso.

¥ Timali leti kalaka ta mfumo ti fanele ku longoloxiwa leswaku ti
rhanga hi ku pfuna ngopfu lava va nga khombyeni ku tlurisa vanÕwana.

¥ Timali leti kalaka ta rixaka ti fanele ku aviwa hi vululami etikweni
hinkwaro.

¥ Mati ya ni nxavo wa ikonomi hikokwalaho ma fanele ku sirheleriwa
hi ku tirhisa mbhasiso

¥ Lava va thyakisaka va fanele ku hakelela ntirho wo basisa mati
ni mbangu lowu va wu thyakiseke.

¥ Mbhasiso wu fanele ku va lowu kotaka ku hakeleriwa ni le ka nkarhi
lowu taka.

¥ Mbangu wu fanele ku sirheleriwa loko ku endliwa tisisteme ta
mbhasiso



Ku ya hi vumbiwa bya tiko mfumo wu ni vutihlamuleri byo tiyisa leswaku vaaki hinkwavo
va laha Afrika dzonga va va ni mbhasiso lowu eneleke. Hikokwalaho, endlelo leri ri ta
kongomisa eka ntirho wo nyiketa mbhasiso lowu eneleke eka mindyangu, swikolo ni
titliliniki, ri ta antswisa mahlengeletelo ni macukumetelo ya thyaka ra mindyangu, ni ku
dyondzisa vaaki hi ta nsivela-mavabyi.

Mfumo wu tiyimisele ku hatlisisa maantswisele ya ntirhelo hi ku seketela vaaki leswaku
va kota ku va ni ku tirhisa mintirhelo leyi tshamaka nkarhi wo leha (leyi nga durhiki, leyi
fambisiwaka hi vaaki hi voxe) ya mbhasiso. Tindhawu leti ti nga ta kongomiwa ti ta katsa
ta le makaya, ta le kusuhi ni madoroba ni ta swidakani laha xilaveko xi nga xikulu kona.

Mbhasiso wu ni nkoka swinene eka ta rihanyu ra rixaka. Leswaku hi kota ku fikelela
mbhasiso lowunene, timhaka ta mbhasiso ti fanele ku va xiyenge xa endlelo leri
katsakanyaka ra nhluvukiso. Mbhasiso wo va wunÕwana wa minongonoko ya nhuvukiso
leyi kuceteriwaka hi mfumo. Ku humelela ka nongonoko lowu ku le mavokweni ya vaaki.
Vaaki va fanele ku nyikiwa vutivi hi mbhasiso hi xihatla leswaku va ta va ni matimba yo
nghenisa xandla eka nongonoko wa mbhasiso wa rixaka.

Minongonoko ya mbhasiso yi ta antswisa swiphiqo swa rixaka ni swa miehleketo leswi
vaka kona hikokwalaho ka nkala-mbhasiso. Ku kala ka swihambukelo, swihambukelo
leswi nga kule ni makaya, switirhisiwa leswi nga ringaneriki swa vaaki va ndhawu,
macukumetelo lama nga eneriki ya thyaka ni maendlelo manÕwana lama nga ehansi ya
mbhasiso swi endla leswaku vanhu va lahlekeriwa hi xindzhuti ni xihundla, ni ku tlhela
swi veka vanhu eka nghozi yo vaviseka.

Xana xiyimo lexi khensekaka xa
mbhasiso wa masungulo hi xihi?

¥ Hi leswaku ku va ni nsivela-mavabyi lowu faneleke tani hi ku va ni
swihambukelo leswi tshamaka swi basile ni ku hlamba mavoko endzhaku
ka loko munhu a khomile thyaka kumbe a tirhisile xihambukelo.

¥ Ku va ni sisteme leyi nga durhiki yo cukumeta thyaka ra vanhu, mati ya
thyaka ni thyaka rinÕwana ra vaaki, sisteme leyi olovaka ku yi hlayisa,
leyi hlayisekeke naswona yi amukeleka embangwini.

¥ Ndyangu wunÕwana ni wunÕwana wu va ni xihambukelo lexi eneleke.

Xana endlelo leri ra Mbhasiso wa masungulo
wa mindyangu ri ta endla yini?

Hikokwalaho ka yini mbhasiso wu ri ni nkoka?
Mbhasiso i xilo xa nkoka leswaku ku va ni rihanyu lerinene. Mavabyi lama vaka kona hikokwalaho
ka mbhasiso wa xiyimo xa le hansi ma katsa nchuluko, disenteri, typhoid, kholera, dari,
muthundangazi, ku andza ka manyokana, mavabyi ya mahlo, mavabyi ya nhlonge ni ku kurisa
khombo yo ngheniwa hi mavabyi eka vanhu lava nga ni xitsongwatsongwana xa HIV. Mbhasiso
lowunene wu endla leswaku vanhu va va ni vutomi byo leha.

Mbhasiso wu ni nkoka eka mhaka yo kurisa rifuwo. Mbuyelo wa xi-ikonomi lowu vaka kona
hikokwalaho ka mbhasiso lowu antswisiweke wu katsa nhlayiso wa mali leyi a yi ta hakelela
swa rihanyu, mbuyelo wa le henhla wa vatirhi, xikolo xi nghena kahle, vuendzi bya kula, ni
nxavo wo basisa mati wa hunguteka.

Ntirho wo antswisa mbhasiso i wa vanhu hinkwavo. Lava va faneleke ku nghenisa
xandla eka wona va katsa vaaki ni mindyangu (emasungulweni), vanÕwamakontraka
lava tshamaka eka ndhawu yoleyo, mimfumo-xikaya, mimfumo ya swifundzhankulu

ni mfumo wa rixaka, vanÕwamabindzu ni minhlangano leyi nga riki ya mfumo.

Xana i mani loyi a nga ni vutihlamuleri bya
leswaku ku va ni Mbhasiso wo antswa?

Vutihlamuleri lebyi nyikiwaka hi vumbiwa bya tiko:

Mindyangu ni vaaki

¥ Vamasipala va fanele ku endla leswaku vanhu va fikelela mintirhelo ya
masungulo

¥ Mimfumo ya swifundzhankulu ni wa rixaka yi fanele ku seketela
vamasipala hi ku endla milawu ni hi maendlelo manÕwana.

Mbhasiso lowunene wu sungula ekaya. Eku sunguleni mindyangu ni vaaki va ni
vutihlamuleri ehenhla ka rihanyu ra vona vinyi, vutihlamuleri bya mbangu lowu

baseke  ni mbhasiso wo antswa. Va ni vutihlamuleri byo antswisa maendlelo ya
vona ya mbhasiso hikuva maendlelo lama hoxekeke ya nsivela mavabyi  ma nga
veka rihanyu ra vona ni ra vaaki hambi ni ra rixaka hinkwaro ekhombyeni. Maendlelo
ya nsivela-mavabyi ma nga antsisiwa hi ku landza magoza lama landzelaka -Ku
hlamba mandla endzhaku ka ku tirhisa xihambukelo, va nga si khoma swakudya
ni ndzhaku ka ku cinca vana maleri. Vaaki va nga hangalasa mahungu ya maendlelo
lamanene  ya nsivela-mavabyi  ni ku endla leswaku vaaki-kulorhi va tiva nkoka

wa mbhasiso ni maendlelo lamanene ya nsivela-mavabyi.

Swihambukelo swa le mindyangwini i vutihlamuleri bya mindyangu hi yoxe. Mfumo-
xikaya wona wu fanele ku seketela vaaki leswaku va va ni mbangu lowu baseke
wo hanya eka wona hi ku:
¥ Endla tipurojekitara ta vaaki laha vaaki va ndhawu yoleyo va dyondzisiwaka

ku aka swihambukelo leswi hlayisekeke leswi baseke. Vaaki lava va ta
pfuna mindyangu ku aka swihambukelo swa vona vinyi. Leswi swi ta
vanga mintirho.

¥ Humesa mahungu ku pfuna mindyangu ni vaaki leswaku va aka
swihambukelo leswi hlayisekeke, swo tiya naswona swi sasekile.

¥ Ku pfuneta hi swa timali yo xava mathiriyali ya nkoka leyi lavekaka ku
endlela leswaku swihambukelo swi va leswi hlayisekeke, swi basile
naswona swa fikeleleka.

Nakambe, vaaki-ndhawu ni mintlawa ya vaaki va fanele ku tivisa mfumo-xikaya
hi swilaveko swa vona leswi fambelanaka ni mbhasiso. Vaaki ni minhlangano ya
vaaki yi fanele ku pfuna mfumo-xikaya ku kunguhata, ku simeka, ni ku kambela
tipurojekitara ta mbhasiso. Vaaki va fanele ku vikela mfumo-xikaya  swihoxo leswi
nga kona swa tisisteme ta mbhasiso ni khombo leri nga vaka kona embangwini.
Mindyangu yi fanele ku tiyisa leswaku swihambukelo swa yona swi tshama swi

basile ni ku tirha kahle minkarhi hinkwayo.



Mintirho ni Vutihlamuleri
Eka swiyimo swo hambana swa mfumo

Eka xiyimo xa xifundzhankulu
Mfumo wa xifundzhankulu wu fanele ku nyiketa mfumo-xikaya mali,

vatirhi ni nseketelo wa xithekeniki. Wu fanele nakambe ku tiyisa leswaku
endlelo ra tiko ra landziwa, wu endla milawu leyi pfunetaka, wu kondletela

nkunguhato wa miganga ni ku landza nhluvuko.

Eka xiyimo xa Rixaka
Mfumo wa rixaka wu fanele ku endla milawu ni swipimaniso, wu letela,
wu kondletela no landza minongonoko ya rixaka. Wu fanele ku seketela
swiyimo swinÕwana swa mfumo, wu ringanisa manyikele ya mintirhelo,

wu tlhela wu nghenelela laha ku kalaka vuswikoti.

Mfumo-xikaya

Mfumo-xikaya wu fanele ku pfuneta mindyangu ku antswisa mbhasiso wa
yona. Wu fanele ku tirhisana ni vaaki ni mindyangu ku kurisa nkoka wa
mbhasiso, ni hakelo yo va ni xihambukelo lexi baseke lexi  hlayisekeke.

Nakambe wu fanele ku pfuna mindyangu leswaku yi va ni mbhasiso ya yona.
Eka endlelo leri wu fanele ku tivisa vaaki ni mindyangu hi nkoka wa mbhasiso
ni leswaku xana mbhasiso lowu wu fambelana njhani ni swa rihanyu. XikanÕwe
ni vaaki, mfumo-xikaya wu fanele ku simeka minongonoko yo kurisa nsivela-
mavabyi ni rihanyu, wu tiva swilaveko swa vaali swa swihambukelo, wu swi
longoloxa ivi wu tirhisa tipurojekitara to karhi ku pfuna vaaki leswaku va aka

swihambukelo swa vona. Nkunguhato wa Mfumo-xikaya wu endleka hi
Nkunguhato lowu Katsakanyaka wa Nhluvukiso (IDPs) - lowu Nkunguhato
wa Nhluvukiso wa swa Mati (WSDP) wu nga xiyenge xinÕwana xa wona.

Leswaku minongonoko yo antswisa mbhasiso yi humelela, mfumo-xikaya wu
fanele ku pimanyeta timali ni ku nyikela mali yo endla leswi. Mali leyi yi nga
huma eka swihlovo swo hambana-hambana, ku katsa ni ku hlengeleta xibalo,
ku huma eka mfumo wa xifundzhankulu kumbe wa rixaka. Loko ku simekiwa
nongonoko wa mbhasiso, mfumo-xikaya wu fanele ku tiyisa leswaku mbangu
wa sirheleriwa. Hi ku tirhisana ni komiti ya rixaka leyi fambisaka ta mbhasiso,

purojekitara yinÕwana ni yinÕwana yi ta endleriwa nkunguhato wa bindzu
(Business Plan). Swirho swa komiti leyi swi hlawuriwa exikarhi ka swirho swa
komiti hi komiti hi yoxe. Minkunguhato leyi yi ta hlamusela maendlelo lama

faneleke ku landziwa ni leswi vaaki va faneleke ku endla swona, leswi lavekaka,
hi ku languta swilaveko swa vaaki volavo. Mfumo-xikaya wu ta pfuneta hi ku

nyiketa vuswikoti bya mafambiselo leswaku tipurojekitara leti ti humelela.
Mahungu yo kurisa rihanyu ni nsivela-mavabyi ma fanele ku tshikeleriwa kasi

rihanyu ri fanele ku landziwa nkarhi hinkwawo.




